ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ:

Република Македонија се соочува со обемни штети во шумите од дрвокрадството и  противправното присвојување кои нанесоа сериозна штета на шумите од економска намена но и на тие во заштитените подрачја. Штетите во шумите погодени од ваквите дејствија како и на трошоците за справување се енормни.

Штетата од илегални дејствија во шума и кон животната средина не се изразува само како економска загуба. Се оштетуваат разните хабитати, преку ерозија и оштетување на почвата, изобличување на температурата на еко-системот и балансот на влага, предизвикува промени на основните видови на дрвја, на составот на флората и на фитоценозата. Притоа, се менуваат и карактерот на протокот на води, ги влошуваат санитарните услови на соседните области кои не биле зафатени со илегалните дејствија и водат кон ненадејно намалување на капацитетот на природата за абсорбирање на CO2..
Владата, преку Секторот за шумарство и ловство при Министерството за земјоделство, шумарство и водостопанство, прави напори да ја надмине ваквата ситуација. Овие напори се наведени во Стратегијата за одржлив развој на шумарството во Република Македонија. Притоа, Владата алоцира и одредени средства преку регуларна програма за санирање на последиците од ваквите дејствија. Сепак, големината и сериозноста на проблемот бара преземање на итна акција и ефективно решавање на проблемот.

Предлог законот има за цел зајакнување на националниот капацитет за ефективна итна превенција од илегалните дејствија во шума и воведување казнени одредби кои ќе се категоризираат како кривични дела, а со тоа и справување со вршителите на овие дејствија ќе биде ефективно. Сето наведено ќе има значајно влијание за локалните заедници и економијата на државата. 

II. 
ЦЕЛИ, НАЧЕЛА И ОСНОВНИ РЕШЕНИЈА:

Измената и дополнувањето на постојниот текст на Законот за шумите е цел да се доуреди проблематиката од аспект на заштитата на шумите од илегални дејствија и дрвокрадство (преку постојната шумска полиција, и преку органот ан државната управа кое е надлежно за внатрешните работи) и  се воведува казнена одредба за шумска кражба 
Цениме дека предложеното решенија ќе биде применливо и одрживо во пракса. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИ ФИНАНСИСКИ СРЕДСТВА:


Предлогот на закон за изменување и дополнување на Законот за шумите нема да предизвикува фискални импликации.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДЕЛНИ СУБЈЕКТИ: 

Предлогот на закон за изменување и дополнување на Законот за шумите не предизвикува фискални импликации. 

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ШУМИТЕ

Член 1

Во Законот за шумите (“Службен весник на Република Македонија” бр. 64/09, 24/11 и 53/2011), по Глава VII се додава нов член 80-а коj гласи: 

“80-а
Припадниците на органот на државната управа надлежен за работите од областа на внатрешни работи (Сообраќајна полиција, единицата АЛФА,  Гранична полиција) се овластени да:
1. вршат преглед на сите средства со кои се превезува или пренесува дрво и други шумски производи, на сите места каде што се чува дрво и други шумски производи;
2. ги спречат и да ги легитимираат или да ги приведат лицата затечени во вршење на прекршоци казниви по овој закон, или кривични дела што се однесуваат на шумите, или за кои постои основано сомневање дека извршиле такви дела и
3. вршат привремено одземање на предмети и средства со кои е извршено кривично дело или прекршок и предметите што настанале или се присвоени со извршување на такво дело и истите ги предадат на шумската полиција. “
Член 2

По Глава XI се додава нова Глава XI-а и еден нов член 100-а кои гласат: 

“XI-а. КАЗНЕНИ ОДРЕДБИ

Шумска кражба
Член 100-а

(1)  Тој што во шума собори, исече, ископачи и на друг начин противправно присвои едно или повеќе стебла, ќе се казни со казна затвор од најмалку три години.

(2)  Ако делото од став (1) на овој член е сторено со намера собореното дрво да се продаде, ако се соборени повеќе од еден просторен метар дрва или ако делото е извршено во шуми во заштитените подрачја, во заштитни шуми или други шуми со посебна намена, сторителот ќе се казни со казна затвор од најмалку пет години.

(3)  Со казна од ставот (1) на овој член ќе се казни тој што носи, превезува или на друг начин транспортира едно или повеќе стебла кое потекнува од шума, а дрвото не е жигосано со јасно видлив шумски жиг, не поседува одобрение за сеча и не е снабдено со испратница за исеченото дрво и дрвни сортименти кога се превезува или пренесува од местото на сеча или од место до место.
(4)  Обидот за дело од став (1), (2) и (3) на овој член е казнив.

(5)  Ако делото од став (1), (2) и (3) на овој член го стори правно лице, ќе се казни со парична казна.

(6)  Средствата и предметите кои произлегуваат од кривичното дело и кои се употребени за извршување на делото од овој член се одземаат. 

Преодни и завршни одредби

  Член 3

Се задолжува Законодавно-правната комисија на Собранието на Република Македонија да утврди пречистен текст на Законот за шумите. 

Член 4

Овој закон влегува во сила осмиот ден од денот на објавувањето во “Службен весник на Република Македонија”.
О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ:

Република Македонија се соочува со обемни штети во шумите од дрвокрадството и  противправното присвојување кои нанесоа сериозна штета на шумите од економска намена но и на тие во заштитените подрачја. Штетите во шумите погодени од ваквите дејствија како и на трошоците за справување се енормни.

Штетата од илегални дејствија во шума и кон животната средина не се изразува само како економска загуба. Се оштетуваат разните хабитати, преку ерозија и оштетување на почвата, изобличување на температурата на еко-системот и балансот на влага, предизвикува промени на основните видови на дрвја, на составот на флората и на фитоценозата. Притоа, се менуваат и карактерот на протокот на води, ги влошуваат санитарните услови на соседните области кои не биле зафатени со илегалните дејствија и водат кон ненадејно намалување на капацитетот на природата за абсорбирање на CO2..
Владата, преку Секторот за шумарство и ловство при Министерството за земјоделство, шумарство и водостопанство, прави напори да ја надмине ваквата ситуација. Овие напори се наведени во Стратегијата за одржлив развој на шумарството во Република Македонија. Притоа, Владата алоцира и одредени средства преку регуларна програма за санирање на последиците од ваквите дејствија. Сепак, големината и сериозноста на проблемот бара преземање на итна акција и ефективно решавање на проблемот.

Предлог законот има за цел зајакнување на националниот капацитет за ефективна итна превенција од илегалните дејствија во шума и воведување казнени одредби кои ќе се категоризираат како кривични дела, а со тоа и справување со вршителите на овие дејствија ќе биде ефективно. Сето наведено ќе има значајно влијание за локалните заедници и економијата на државата. 

Цениме дека предложеното решенија ќе биде применливо и одрживо во пракса. 

Со член 1 од Предлог законот со кој се додава нов член 80-а се дава овластување на вработените во органот на државната управа надлежен за работите од областа на внатрешни работи (освен Шумска полиција да можат и регуларна полиција АЛФА единицата, Гранична итн) да ги спречат и да ги легитимираат или да ги приведат лицата затечени во вршење на прекршоци казниви по овој закон, или кривични дела што се однесуваат на шумите, или за кои постои основано сомневање дека извршиле такви дела; да вршат преглед на сите средства со кои се превезува или пренесува дрво и други шумски производи, на сите места каде што се чува дрво и други шумски производи и да вршат привремено одземање на предмети и средства со кои е извршено кривично дело или прекршок и предметите што настанале или се присвоени со извршување на такво дело и ги предата на Шумска полиција.

Со чле 2 од Предлог законот, се додава нова Глава XI-а и еден нов член 100-а кој предвидува казнени одредби за тој што во шума собори, исече, ископачи и на друг начин противправно присвои едно или повеќе стебла. Ако делото е сторено со намера собореното дрво да се продаде, ако се соборени повеќе од еден просторен метар дрва или ако делото е извршено во шуми во заштитените подрачја, во заштитни шуми или други шуми со посебна намена, сторителот исто така ќе се казни. Ќе се казни и тоа што носи, превезува или на друг начин транспортира едно или повеќе стебла кое потекнува од шума, а дрвото не е жигосано со јасно видлив шумски жиг, не поседува одобрение за сеча и не е снабдено со испратница за исеченото дрво и дрвни сортименти кога се превезува или пренесува од местото на сеча или од место до место. 

Обидот за овие дела е казнив, а се предивдува ако делото го стори правно лице, ќе се казни со парична казна. Средствата и предметите кои произлегуваат од кривичното дело и кои се употребени за извршување на делото се одземаат. 

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ:


Со предложената одредба ќе се воспостави нов ефикасен механизам, усогласен со постојната законска регулатива, кој ќе овозможи нов начин за справување со дрвокрадството како кривично дело.

Дополнително се дава овластување на вработените во органот на државната управа надлежен за работите од областа на внатрешни работи (освен Шумска полиција да можат и Сообраќајна полиција, АЛФА единицата, Граничната Полиција итн) да се вклучат во чувањето на шумите.
Цениме дека предложеното решенија ќе биде применливо и одрживо во пракса.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА:

Со дополнувањето на Законот за шумите, ќе се овозможи чување на шумите на конзистентен и кооперативен начин меѓу Шумската полиција и вработените во органот на државната управа надлежен за работите од областа на внатрешни работи (Сообраќајна полиција, АЛФА единицата, Граничната Полиција. Исто така се очекува дека дрвокрадството ќе се намали драстично, со оглед на тоа да ќе се смета како кривично дело.

Од финансиски аспект, нема да се предизвикуваат дополнителни фискални ипликации. 
ИЗВОД ОД ОДРЕДБИТЕ НА 

ЗАКОНОТ ЗА ШУМИТЕ ШТО СЕ ИЗМЕНУВААТ И ДОПОЛНУВААТ

ЗАКОН ЗА ШУМИТЕ

 („Службен весник на Република Македонија“ бр.64/2009, 24/2011 и 53/2011)
(Пречистен текст - работна верзија)

VII.ЧУВАЊЕ НА ШУМИТЕ

Шумска полиција

Член 81

(1) Чувањето на шумите во државна и во приватна сопственост го врши шумска полиција. 

(2) Средствата за финансирање на шумската полиција се обезбедуваат од Буџетот на Република Македонија. 

XII. ПРЕКРШОЧНИ ОДРЕДБИ

Прекршоци за правно лице

Член 101

